
Калидвожаҳо: хизматрасониҳои давлатӣ, ҳукумати электронӣ, рейтинги рушди ҳукумати 
электронӣ, технологияҳои иттилоотӣ ва коммуникатсионӣ, афзалиятҳои ҳукумати электронӣ. 

Дар мақола таъриф ва таҷрибаи ҷорӣ намудани ҳукумати электронӣ мавриди арзёбї ќарор 

гирифтааст. Нуктаҳои асосии назариявии марбут ба ҳукумати электронӣ, бартариҳои 

истифодаи ҳукумати электронӣ ва маҷмуи нишондиҳандаҳое, ки индекси рушди ҳукумати 
электронии кишварҳои ҷаҳонро тавсиф мекунанд баррасӣ шудааст. Њамчунин дар ин пажуњиш 

мушкилоти ҷорӣ намудани ҳукумати электронӣ ва самти рушди он тасвир шудааст. 
 

Ключевые слова: государственные услуги, электронное правительство, рейтинг развития 
электронного правительства, информационные и коммуникационные технологии, приоритеты 
электронного правительства. 

В статье приведены определение и опыт внедрения электронного правительства. Рассмотрены 
основные теоретические моменты, касающиеся электронного правительства, преимущества 
использования электронного правительства и комплекс показателей, характеризующих индекс 
развития электронного правительства в странах мира. Описаны сложности внедрения 
электронного правительства и направления его развития.  

 
Keywords: public services, e-government, e-government development rating, information and 

communication technologies, e-government priorities. 
The article provides the definition and experience of the introduction of electronic government (EG). 

The main theoretical points concerning e-government, the advantages of using e-government and a set of 
indicators characterizing the development index of e-government in the countries of the world are 
considered. The difficulties of implementing e-government and the directions of its development are 
described. 

Ба соҳаҳои гуногуни ҳаёти инсон ворид гардидани технологияҳои иттилоотию 
коммуникатсионӣ бо суръати баланд идома дорад. Ба муттаҳидсозӣ ва ҳамоҳангсозии 
фаъолияти муштараки одамон дар ҷомеаи муосир идоракунии давлатӣ нигаронида шудааст, ки 
он хусусияти ташкилкунанда дошта, бо равандҳои иҷтимоӣ ва муносибатҳои байни субъектҳо 
алоқаманд мебошад. Дар соҳаи идоракунии давлатӣ, барои ҳамкории самарабахш ҷомеа ва 
давлат, навоварӣ лозим аст. Дар навбати аввал, ин ҷорї намудани технологияҳои навтарини 
иттилоотӣ ва идоракунӣ мебошад. Давлате, ки барои боқӣ мондан чун субъекти бонуфузи 
сиёсати ҷаҳонӣ талош дорад, ба худ ва шаҳрвандонаш наметавонад зарар нарасонад ва 
наметавонад аз тамоюлҳои муҳимми ташаккули ҷомеаи муосир худдорї намояд. Истифодаи 
самараноки технологияҳои иттилоотию коммуникатсионӣ, интернет омили асосии рушди ҷомеа 
имрӯза мебошад. 

Дар давоми даҳ соли охир ҳукумати электронї аҳаммияти хосса пайдо кард. Ҳадаф аз ин васеъ 
татбиқ намудани технологияҳои иттилоотї дар соҳаи идоракунии давлатї ва самарабахш 
истифода бурдани ҲЭ мебошад. Мушоҳида нишон медиҳад, ки рушди ҳукумати электронӣ аз 
равияи сиёсии кишварҳо вобастагї надорад. Имрӯз чи сохторҳои давлатии демократидошта ва ё 

дигар дар кўшиши ҷорї намудани хизматрасонии давлатии электронї, фосилавї дар асоси 

технологияҳои коммуникатсионї мебошанд. Натиҷаи истифодаи технологияҳои иттилоотию 
коммуникатсионӣ (ТИК) ташаккули ҳукумати электронӣ аз ҷониби мақомоти иҷроияи 
ҳокимияти давлатӣ мебошад. 

Дар навбати аввал мебоист мафҳуми ҲЭ-ро муайян намуд. Бояд гуфт, ки сураъти ҷорї 
намудани ҳаҷми хидмати электронї ҳар чи бештар афзоиш дорад. Дар ҷомеаи имрӯза водиди 

ҳукумати электронӣ ногузир аст ва ҳарчи зудтар ҷорї намудани он самарабахш мебошад. 

Ҳукумати электронӣ маҷмуи воситаҳои иттилоотиест, ки бо истифодабарї аз он мақомоти 
давлатӣ, ташкилотҳо, шаҳрвандон ва дигар сохторҳо метавонанд ба таври рақамӣ бо ҳамдигар 
ҳамкорӣ кунанд. Ин равия мақомоти судӣ, парлумонӣ ва монанди инҳоро дар бар мегирад, на 

танҳо мақомоти иҷроияро, яъне адолати судии электронӣ, парламенти электронӣ ва ғайра низ 

метавонанд шоми бошанд.  

Яъне мафҳуми «ҳукумати электронӣ» мушаххастар аст. Истилоҳи «ҳукумати электронӣ» 
вақтҳои охир бештар маъмул гаштааст. Он дар охири солҳои 80 асри XX дар Канада ва ШМА 

пайдо шуд. Ин усулест, ки ба мо имкон медиҳад маҷмуи ташаккулёфтаи хизматрасониҳои 
давлатӣ ва иттилоотро ба шаҳрвандон, кормандони мақомоти иҷроия, ё дигар сохторҳои 

давлатию ғайридавлатї ба таври куллан нав пешкаш намоем. Дар рафти чунин пешкашнамої 
ҳамкории шахсии давлатӣ ва муроҷиаткунанда то ҳадди ақал кам гардад, дар вақти харчи 

камтар, каммасраф дастрас шавад. Эҷоди намудҳои нави ҳамкории сохторҳои мақомоти иқроияи 

давлатӣ бо шаҳрвардон ва дигар истифодабарандагон мақсади асосии ҷорї намудани ҲЭ дигар 
вазифаи оптималї гардонидани хизматрасонии давлатӣ ба ҳама қишрҳои аҳолӣ мебошанд. 

 Ҷорї намудани ҳукумати электронӣ афзоиши фоизи иштироки интихобкунандагонро дар 
идоракунии кишвар зиёд намуда, равандҳои роҳбариро низ беҳтар менамояд. Боиси баланд 
бардоштани сатҳи огоҳии шаҳрвандон мегардад. Имкониятҳои худхизматрасонии васеъро ба 
шаҳрвандон таъмин менамояд. Роҳи самараноки ҳамкорї, таъмини сифати баланди 
хизматрасониҳои давлатӣ, истифодабарии технологияҳои коммуникатсиониву иттилоотӣ ва ин 

ворид намудани ҳукумати электронӣ мебошад.  

Имрӯзҳо якчанд консепсияҳои ҲЭ коркард шудааст. Ин акси маҷмуи талаботҳои интизории 

шаҳрвандон ва соҳибкорон аз мақомотҳои иҷроия мебошад. Бояд ба назар гирифт, ки ҳукумати 
анъанавиро дар ягон ҳолат ҲЭ иваз намекунад. 

Дарёфти роҳи воситаи оптималии дастрасӣ ба ин намуди хизматрасонї кӯшиш ба кам 
намудани харҷ (транзаксия), осон гардонидани ҳамкорї бо мақомоти иҷроия 
истифодабарандагонро муттаҳид менамояд [5]. Таъсиси ҳукумати электронї камхарҷии 
иидоракунӣ ва самаранокии онро таъмин менамояд. Муносибати сифатан нави ҷомеа ва 
ҳукуматро бунёд намуда, чун асоси давлати рақамӣ баромад менамояд.  

Соли 2018 вазирони кишварҳои G20 тавсияҳо оид ба амалигардонии ҲЭ омода намуданд. 
Пеш аз ҳама, ин ба ворид намудани соҳаи иқтисодӣ ва ичтимоӣ номгӯи хизматрасонии давлатӣ 

равона гаштааст. Ҷорї намудани технологияҳои нав чун асоси рушди хизматрасонии давлатӣ 
арзёбї шудааст. 

Бо ақидаи мутахассисон ҲЭ-и аврупоӣ афзалият дорад. Ин дар навбати аввал навоварї дар 
вазифаҳои маъмурӣ, ба монанди имзои рақамӣ, шиносномаи рақамї ва ба монанди инҳо 

мебошад. Навоварии дигар, ин пурзур гардидани густариши ҳамкории рақамӣ байни тоҷирон, 
шаҳрвандон ва мақомотҳои иҷроия. Афзалияти сеюм иборат аз зиёд гардидани ҳаракати 
тиҷорат ва шаҳрвардон дар амалиётҳои байнисарҳадӣ мебошад.  

Харҷи амалиёти рақамӣ, чи хеле, ки аз ҳисоботи давлатҳо бармеояд, нисбати харҷи ба рӯ ба 
рӯ панҷоҳ маротиба арзон аст. Чунин таносуб нисбат ба алоқа тавосути почта сӣ маротиба ва 
нисбат ба алоқаи телефонӣ бист маротиба арзон мебошад. Манфиатнокии ҳукуматҳои 
электронӣ, зарурияти ҷорї намудани технологии муосирро ин далелҳо возеҳ нишон медиҳанд.  

 Имрӯзҳо миқдори давлатҳое, ки ба рақамикунонии хизматрасонии давлатї шомил 
гаштаанд, афзоиш дорад. Дар оғози асри ҷорї танҳо 84 давлат сомонаи худро тартиб дод ва 17 
давлат муоширати элетрониро бо сохторҳои давлатї ташкил кард. Аммо ин ҳолат дар бист 
соли охир куллан тағйир ёфт. Ҳама давлатҳои аъзои СММ ба ин ќатор ворид гаштаанд ва чил 
давлат аз рӯи нишондиҳандаҳои рушди ҲЭ чун дараҷаи баланд арзёбї шудааст. Албатта, барои 
чунин арзёбї сифати хидматрасоии рақамӣ, ҳаҷми сармояи инсонии вуҷуддошта ва сатҳи рушди 
инфрасохтори рақамӣ дар минтақа ба инобат гирифта мешавад [4]. 

Барои дастрасии шаҳрванд ба хидмати давлатӣ дар Эстония доштани акаунти ягона кифоя 
мебошад. Ҳукумати электронии ин кишвар зиёда аз 50000 иттилоотро доир ба муассисаҳои бахши 
давлатӣ ва ширкатҳои системаї мутаҳид намудааст. Чун шиносномаи шаҳрванд, маълумот доир 

ба ӯ дар платформаи ягона захира карда шудааст (шиносномаи инфиродӣ). Муҳим аст, ки ин малумот 
ба идораҳои маҳаллӣ, дигар сохторҳо, аз ҷумла ба идораи андоз намоён ва дастрас мебошад [5]. 
Чунин кортҳоро ҳамаи шаҳрвандони ин кишвар доранд.  

Амнияти системаро технологияи блокченҷ, «Инфрасохтори имзои бедуни калид» кафолат 
медиҳад. Тибқи иттилооти вебсайти ҳукумат, чунин ташкили хидматрасонии давлатӣ ба сарфа 

намудани то ду фоизи маҷмуи маҳсулоти дохилии кишвар расонида аст. Давлатҳои ҳамсоя, бо 
истифодабарии таҷрибаи Эстония, чунин ташкили хидматрасонии давлатиро дастрас 
намудаанд. 

Таҷрибаи Сингапур дар рақамикунонии гардиши иттилоотии сохторҳои давлатӣ пешрафта 
ба шумор меравад.Чунин корбарӣ аз солҳои ҳаштодуми асри гузашта оғоз ёфта, то имрўз 
корҳои зиёд анҷом дода шуданд. Ба шаҳрвардон тамоми хидматрасонии давлатӣ тавоссути 
шабакаи интернет дастрас мебошанд.Чунин дастрасиро ба шаҳрвардон система дар асоси 
муайан намудани шахсият дар асосӣ шиносномаи электронӣ таъмин менамояд. Дар зерсохтори 
махсус маълумоти шаҳрвардон нигоҳ дошта мешаванд. Барои пешкаш намудани хидматҳои худ 
идораҳои соҳавї низ ба ин систама такя мекунанд. 

  Коркарди ҲЭ дар Федератсияи Русия (ФР) аз оғози аср сурат гирифтааст. Ин ҳам дар 
вобастагї аз қабул шудани Оинномаи Ҷомеаи иттилоотии ҷаҳонӣ мебошад. Дар Оиннома 
рушди рақамикунонии иттилоот дар ҷомеа чун роҳи рушди иқтисодиёт ва накуаҳволии аҳолї 
арзёбї шудааст. Бунёди ҳукумати электронӣ дар ФР пурра аз буҷаи давлат маблағгузорї 
шудааст. Ду барномаи давлатии қабулшуда доир ба хидматрасонии электронӣ, Росияи 
электронӣ ва Ҷомеаи иттилоотӣ саривақтї буда, дар бунёди ҳукумати электронї нақши 
муаянкунонда дошт.  

СММ чун ченаки рақамикунонӣ рейтинги рушди ҳукумати электрониро истифода мебарад 
ва бузургии онро барои ҳамаи давлатҳои аъзои СММ, бо ҷалби мутахассисон муайян 
менамояд. Рейтинг баҳогузории воқеї буда, ҳолати рақамикунониро акс менамояд. Муайян 
намудани рейтинг бо дар бар гирифтани якчанд нишондиҳандаҳо дастрас мегардад. Дар 
навбати аввал, ин миқдори хатҳои телефонї ба 100 нафар шаҳрванд рост меояд. Дигар 
нишондиҳанда ин миқдори истифодабарандагони шабакаи интернет ва мизоҷони телефони 
мобилї дар таносуби болої мебошад. Миқдорҳои мизоҷони бо хатти алоқаи ғунҷоиши васеъ ва 
тавосути онлайн-модем ба шабакаи интернет пайваст шуда, ки ба 100 нафар аҳолї рост меоянд, 
низ ба инобат гирифта мешавад. 

Рушди сармояи инсонӣ аз рӯи чаҳор нишондиҳанда муайян карда мешавад: саводнокии 
насли калонсол; таносуби умумии фарогирї аз рўи сатњњои тањсилот (сатњи якум, дуюм ва 
сеюм); давомнокии интизории таҳсил; давомнокии миёнаи таҳсил. Дар соли 2016, Индекси 
расонидани хизмати электрониро Созмони Милали Муттаҳид бо ҷалби 111 нафар, аз ҷумла 
коршиносон ва ёрирасонҳои ихтиёрии беш аз 60 кишвари ҷаҳон, барандагони 66 забон тартиб 
дода буд. 

Сомонаи сохторҳои соҳавии тандурустӣ, маориф, муносибатҳои меҳнатӣ, ҳифзи иҷтимоӣ, 
бахши молия ва ҳифзи муҳити зист ва хадамоти рақамигардониро тадқиқотчиён низ арзёбї 
намуданд. Сомонаҳо бо забони модариаш, забони миллї тартиб дода шудааст.  

Дар рейтинги рушди ҳукумати электронии СММ аз 193 кишвари ҷаҳон се хати аввалро 
Дания, Финландия ва Кореяи Ҷанубӣ (0,9529) тақсим кардаанд. Штатҳои Муттаҳидаи Амрико 
дар хати 10 ҷойгир шудааст. Русия ва Чинҳо хатҳои 42 ва 43 тақсим менамоянд. Натиҷаи 
беҳтаринро миёни кишварҳои ИДМ Қазоқистон нишон дод, ки аз рӯи рейтинг дар зинаи 29-ум 
қарор дошт. 

Дар Тоҷикистон зиёда аз 10 сол боз коркарди ҳукумати электронӣ ҷой дорад. Аммо бо 
вуҷуди афзоиши шумори корбарони интернет, ҳукумати электронӣ ба як ҷузъи ҳаёти ҳаррӯзаи 
шаҳрвандон табдил наёфтааст. Татбиқи консепсияи ҳукумати электронӣ ақиб мондааст. 
Вебсайтҳои мақомоти давлатӣ ва худидоракунии маҳаллӣ қисман кор намекунанд ё ғайрифаъол 
мемонанд ва бештар вазифаи иттилоотиро иҷро мекунанд.  

Татбиқи бомуваффақияти ҳукумати электронӣ аз нархи трафики Интернет, суръати он 
вобастагии калон дорад. Бояд нархи он ба аксари аҳоли дастраст буда, сураъти он ҷавобгӯи 

сифати хизматрасонї бошад. Барои ноил шудан ба ҳукумати электронии ҷавобгӯи талабот, 

ҳамоҳангсозии самараноки кӯшишҳо, сохтори ташкилию идоракунӣ Агентии инноватсия ва 
технологияҳои рақамии назди Президенти Ҷумҳурии Тоҷикистон дар соли 2024 таъсис дода шуд 
ва ин бояд такони ҷиддї дар рушди ҳукумати электронӣ дар ҷумҳурї гардад.  

Дар Тоҷикистон, дар муқоиса рушди ҳукумати электронӣ суръати паст дорад. Таҳлил 

сабабҳои асосии онро муайян намуд. Дар навбати аввал, имкониятҳои ҳукумати электронӣ арзёбии 
паст дорад. Дигар, вуҷуд надоштани роҳбари ягонаи ин лоиҳа мебошад, њар кас ҷавобгариро ба 
уҳда гирад, барои саривақт иҷро намудани стратегии давлатї масъул бошад. Бояд иҷрои ҳар 

марҳила арзёбї гардад. Саводнокии нокифояи компютерии кормандони идораҳои сатҳои гуногун низ 

таъсири манфии худро мерасонанд. Бесалоҳиятии шахсони мансабдор дар таъмини самаранокии 
ҲЭ, иҷрои саривақтаи кор низ чашмрас мебошад. Меъёрҳои таҳияшудаи ҳукумати электронӣ 

нопурра мебошад, низоми истифодаи имзои электронӣ бояд коркард шавад. Хидматрасониҳои 
иттилоотию коммуникатсионї арзиши баланд дарад ва ин натиҷаи нисбатан сусти инкишофи 

инфрасохто ба шумор меравад.  
Барои дар ҳаёти ҷомеа пурра ҷорӣ кардани ҳукумати электронӣ дар кишвар: то миқёси 

зарурии татбиқи ҳукумати электронӣ маблағгузорӣ дар ин соҳа зиёд карда шавад; ҳарчи бештар 
татбиқ намудани имзои электронӣ зарур мебошад; интернет ва алоқаи мобилӣ арзонтар ва 
нисбатан васеъ дастрастар гардонида шавад, ки дар навбати худ дастрасӣ ба маълумоти 
инфрасохтори компютериро зиёд мекунад. Барои танзими фаъолияти ҳукумати электронӣ ва 
рушди он дар оянда заминаи меъёрї ва ҳуқуқї коркард карда шавад.  

Аз тарафи мақомоти давлатӣ ҷорӣ намудани системаҳои иттилоотии барои ҳама мардум 

дастрас саривақта буда, инкишофи минбадаи онро тамин менамояд. Дар натиҷа сарфа шудани 

маблағҳои бюджет васеъ пешкаш карда шавад. Ин нишондиҳандаи на танҳо натиҷаи ҷорї намудани 

ҳукумати электронӣ, балки аз ҷиҳати иқтисодӣ асоснок будани лоиҳаро нишон медиҳад. Албатта, ҲЭ 

натанҳо вуҷуд дошта бошад, балки ҳарвақта дар рушт бошад. Тавассути таҳияи меъёрҳо ва низоми 
ягона тафовут дар сатҳи рушди инфрасохторҳои минтақаҳои гуногуни ҷумҳурї коҳиш дода 
шавад. Зеро барои баланд бардоштани сифат ва самаранокии ҳукумати электронӣ дар кишвар 
ҳамаи имкониятҳо ҳаст. Ба харҷ додани кӯшиши зиёд танзими истифодаи ҳукумати электрониро 
ҳатман таъмин менамояд. Таъмини баробарии расонидани иттилоот барои шаҳрвандон дастрас 
мегардад. 

Зоҳиршавии афзалиятҳои ҲЭ чашмрас аст. Факторҳои субъективї ба монанди расмиятҳои 
бюрократї аз байн бурда мешаванд. Омода намудани ҳуҷљатҳо суръати баланд дорад. 
Баҳисобгирии ягонаи электронӣ ҷорї мегардад. Андози шахсони ҳуқуқӣ ва воқеї 
санҷидашаванда буда, ҳисоботдиҳии қатъии онҳо таъмин мегардад. Ба афзоиши ҳаҷми 
интиқоли буҷет, коҳиши миқёси коррупсия ва бешубҳа ба афзоиши эътимоди шањрвандон ба 
институтҳои хокимият мусоидат мекунад. 

Ҳалли вазифаҳои зерин дар ҷумҳурӣ барои рушди минбаъдаи ҳукумати электронӣ саривақта 
мебошад: 

 Гардиши ҳуҷҷатҳои электронӣ дар зинаҳои марказ, минтақа ва мақомотҳои маҳаллї, 
дохилӣ мақомотҳои иҷроия бояд такмил дода шаванд; 

 Барои дарк намудани истифодабарандагон, ки бо ҳуҷҷатҳои онҳо чӣ мешавад, 
стандартҳои миллии дастрасӣ ба ҲЭ коркард карда шавад; 

 Ягонагардонии сохти сомонаҳои давлатӣ дар шабакаи интернет, бо мақсади ҳар чӣ 
сабуктар дарк намудани иттилоотҳои пешкашшуда аз тарафи шањрвандон.  

 Омӯзонидани мунтазами хизматчиёни давлатӣ дар мувофиқа бо муҳлати аттестатсияи 
онҳо гузаронида шавад;  

